
ТАҚРИЗ
ба автореферати диссертатсияи Ҷалилова Анварбӣ Неъматовна 

дар мавзуи “Унсурҳои забони омиёна дар ашъори Ашӯр Сафар” барои 
дарёфти дараҷаи илмии номзади илмҳои филология аз рӯйи ихтисоси

10.02.01 - Забони тоҷикӣ

Забони тоҷикӣ яке аз забонҳои бою ғанӣ маҳсуб ёфта, барои 
ҳифозати таърих, фарҳанг, санъат ва анъанаҳои миллати тоҷик 
шароити мусоидро фароҳам меорад.

Бойгарии ҳар як забонро маҳз таркиби луғавии бой ва қабатҳои 
услубии он ташкил медиҳад. Пӯшида нест, ки таркиби луғавии забон дар 
ҳама давру замон аз ҳисоби шеваю лаҳҷаҳо такмил меёбад. Забони 
тоҷикӣ низ аз ҷумлаи он забонҳоест, ки аз ҳисоби шева ва лаҳҷаҳои 
маҳаллӣ ба таври густурда баҳра бурдааст.

Аз мутолиаи автореферати диссертатсия бармеояд, ки он аз 
муқаддима, се боб, хулоса ва феҳристи сарчашмаҳои истифодашуда 
иборат аст.

Қисмати муқаддимаи диссертатсияи илмӣ мувофиқи талаботи ин 
намуди корҳои илмӣ таҳия гардида, дар он муаллиф аз мубрамии 
интихоби мавзуъ, дараҷаи таҳқиқи он, мақсаду вазифаҳои пажуҳиш, 
бозёфтҳои илмӣ, метод ва методологияи тадқиқоти илмӣ, арзишҳои 
амалию назарии диссертатсия ва ҳамчунон, масъалаҳои меҳварӣ барои 
дифоъ маълумот додааст. Бояд зикр кард, ки тамоми қисматҳои 
муқаддимавии диссертатсия аз ҷиҳати масъалагузорӣ ва муаррифии онҳо 
дар доираи талаботи КОА-и назди Президенти Ҷумҳурии Тоҷикистон 
таҳия гардида, мантиқан якдигарро тақвият мебахшанд.

Диссертатсия таҳқиқу пажуҳиши вижагиҳои унсурҳои забони 
омиёнаро дар ашъори Ашӯр Сафар фаро гирифта, муаллиф масоил ва 
мабоҳиси марбут ба мавзуъро дар се боб тарҳрезӣ ва ҳар бобро ба 
фаслҳо дастабандӣ намудааст.

Боби аввали диссертатсия «Унсурҳои омиёна ва мавқеи онҳо миёни 
дигар калимаҳои забон» ном дошта, фарогири 4 фасл мебошад. 
Муҳаққиқ дар ин қисмати кор аз ашъори шоир вожаҳои зиёди ба забони 
омиёна тааллукдоштаро мавриди таҳлилу баррасӣ қарор дода, мавқеи ин 
гурӯҳи калимаҳро дар забони тоҷикӣ нишон додааст. Чунон ки аз 
таҳлили муҳаққиқ бармеояд, шоири нуктасанҷ Ашӯр Сафар барои баёни 
андешаҳои бикр аз забони мардум самаранок истифода бурда, ба ин 
васила забони ашъорашро бою ғанӣ гардонидааст.

Боби дуюми диссертатсия зери унвони «Хусусиятҳои маъноӣ ва 
сохтории унсурҳои забони омиёна дар ашъори Ашӯр Сафар» ном дошта, 
муҳаққиқ дар ин боб дар хусуси вожа ва таркибҳои баёнгари амалу ҳолат, 
вожаҳои омиёна бо корбасти пасванди «-ак» ва вожа, таркиб ва 
ибораҳои баёнгари маъноҳои қабеҳ» малумот дода, корбасти ҳар як 
вожаи мазкурро дар ашъори шоир мариди таҳқиқ қарор дода, тобишҳои 
маъноии онҳоро дар ашъори шоир ва дар забони адабии имрӯзаи тоҷик 
нишон додааст. Дар баробари ин мавқеъ ва ҷойгоҳи вожаву таркибҳои 
баёнгари амалу ҳолат ва ибораҳои баёнгари маъноҳои қабеҳро дар 
ашъори Ашӯр Сафар бо тобишҳои гуногуни маъноияшон баён сохтааст. 
Гуфтан ҷоиз аст, ки муҳаққиқ дар ин боби кор ба натиҷаҳои дилхоҳ 
расидааст.

Боби сеюми диссертатсия «Фразеологизм ва зарбулмасалу мақолҳо 
дар ашъори Ашӯр Сафар» ном дошта, фарогири паҷ фасл мебошад. Дар 
ин фасли кор муҳаққиқ фразеологизм ва зарбулмасалу мақолҳоеро, ки 
дар ашъори Ашӯр Сафар мавриди корбаст қарор гирифтаанд, ба риштаи 
таҳкиқ кашида, саҳми беназири шоирро дар самти нигоҳ доштани 
анъанаи қаламкашони гузашта барои дар забони шеър эҷодкорона 
истифода намудани ганҷинаи бебаҳои халқ амиқу дақиқ нишон додааст.

Дар маҷмуъ, диссертатсия таҳқиқи мукаммали баанҷомрасида буда, дар 
рушди забоншиносии татбиқӣ саҳми арзанда мегузорад.

Автореферати диссертатсияи мавриди назар аз чанд ҷиҳат ҷолиби 
таваҷҷуҳ буда, пеш аз ҳама, зимни таҳқиқу баррасии мавзуъ ва масъалаҳои 
асосӣ истиқлоли андеша ба мушоҳида мерасад. Натиҷаҳои асосӣ хулосаҳои 
таҳқиқ ва тавсияҳои муаллиф дар 4 мақолаи маҷаллаҳои илмии 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон таҷассум ёфтаанд. Автореферати диссертатсия ва 
мақолаҳои нашркардаи Ҷалилова Анварбӣ Неъматовна мазмуну муҳтавои 
асосии диссертатсияи ӯро инъикос намудаанд.

Бандубаст ва муҳтавои автореферати мазкур ба талаботи фаннию 
сохтории кунунӣ ҷавобгӯ буда, дар баробари дастовардҳои зиёд дар 
автореферат баъзе норасоиҳо низ ба мушоҳида мерасанд. Барои беҳбудии 
корҳои баъдии пажуҳишии довталаби дараҷаи илмӣ зикри чанд нуктаро 
зарур мешуморем:

1. Ба андешаи мо дар автореферати диссертатсия баъзан такрори фикру 
андешаҳо ба мушоҳида мерасанд, ки хуб буд, бо ишорае иктифо карда шавад.

2. Дар автореферати диссертатсия баъзан ғалатҳои имлоӣ (саҳифаҳои 3, 
10, 12, 14, 18, 22) ба чашм мерасанд, ки рафъи онҳо н>усни корро меафзояд.

2



Ба таври умум, эродҳои зикршуда асосан ҷузъӣ ва ислоҳпазир буда, 
ҳангоми таҳия ва нашри монография ба назар гирифтани онҳо ба арзиш ва 
аҳаммияти илмию амалии кори таҳқиқии Ҷалилова Анварбӣ Неъматовна 
ҳусни аз ин ҳам бештар зам менамоянд.

Хулоса, автореферати диссертатсияи Ҷалилова Анварбӣ Неъматовна 
дар мавзуи “Унсурҳои забони омиёна дар ашъори Ашӯр Сафар” ба 
талаботи КОА назди Президенти Ҷумҳурии Тоҷикистон комилан 
ҷавобгӯ буда, муаллифи он барои дарёфти дараҷаи илмии номзади 
илмҳои филология аз рӯйи ихтисоси 10.02.01 - Забони тоҷикӣ сазовор 
мебошад.

Муқарриз:
Номзади илмҳои филология, муаллими
калони кафедраи забони тоҷикии
Донишгоҳи славянии Россия ва Тоҷикисто Амлоев Аминҷон 

Ятимович
Нишонии муассиса: 
734025 Ҷумҳурии Тоҷикистон
ш. Душанбе, кӯч. М. Турсунзода 30 
Тел: +9929 (44) 620 42 12

Нишонии саҳифаи расми: 
аш1оеу @ шай. ги 
Тел: (+992)917 58 77 78 
Имзои Амлоев А.Я.-ро 
тасдиқ мекунам: 
Сардори ШК 
«сУ/ » аУ 2023с.

Раҳимов А. А.

з


